PENGAKUAN

Saya mengakui kertas kajian ini adalah hasil kerja saya sendiri kecuali bahan-bahan
luar digunakan, setiap satu daripadanya telah saya jelaskan sumbernya. UMMCCed
tidak akan menanggung segala penipuan / penyalahgunaan maklumat atau lain-lain
sekiranya dapat dikesan. Kertas kajian ini juga dibuat untuk memenuhi syarat
penganugerahan program diploma yang saya ikuti. Kertas kajian yang dihantar
kepada UMMCCed tidak boleh diambil semula dan ianya menjadi bahan

peperiksaan dan rujukan kepada para pelajar berikutnya.

PENGHARGAAN

Bersyukur kepada Tuhan kerana dengan limpah kurnianya saya dapat menyiapkan
kertas kajian ini. Sekalung penghargaan dan ucapan terima kasih yang tiada
terhingga saya ucapkan kepada Encik Kuppusamy a/l Singaravello di atas segala
bimbingan dan nasihat beliau yang amat berharga di sepanjang tempoh menyiapkan
kertas kajian ini bagi memastikan penulisan kertas kajian sempurna seperti yang

dirancangkan.

Saya akui pada mulanya saya kurang jelas dan kurang faham tentang konsep
penyediaan kertas kajian yang diinginkan tetapi dengan kecekapan, kesabaran dan
ketabahan Mr Kuppusamy memberi tunjuk ajar, akhirnya saya faham dan kesan dari
tunjuk ajar beliau, saya telah mendapat pendedahan tentang penyediaan kertas kajian

ini.

Jutaan terima kasih diucapkan kepada semua pihak yang telah banyak membantu
dan memberi kerjasama dalam usaha menyediakan kertas kajian ini khususnya
Pengetua dan guru-guru Sekolah Menengah Kebangsaan Bandar Utama Damansara

4 serta semua pelajar SMKBUDA4 yang telah menjadi responden kajian ini.

Ribuan terima kasih juga diucapkan kepada ibubapa di atas doa dan dorongan yang
diberikan kepada saya untuk terus berjuang dan menamatkan program ini. Akhir
sekali, saya juga mengucapkan terima kasih kepada rakan-rakan seperjuangan yang

banyak membantu dalam menjayakan kajian ini.

Sekian terima kasih.



RINGKASAN EKSEKUTIF

Disiplin pelajar dalam sesebuah sekolah merupakan aspek yang perlu dititikberatkan
kerana pembentukan disiplin pelajar yang baik dapat melahirkan modal insan kelas
pertama. Peningkatan kadar masalah disiplin pelajar di Sekolah Menengah
Kebangsaan Bandar Utama Damansara 4 secara mendadak telah menjejaskan

prestasi pelajar dan kecemerlangan sekolah secara berterusan.

Sehubungan dengan itu, objektif kajian ini adalah untuk mengenal pasti jenis-jenis
masalah disiplin pelajar di sekolah, menentukan faktor-faktor yang menyebabkan
berlakunya masalah disiplin di kalangan pelajar, meneliti kesan masalah disiplin
pelajar serta mencadangkan langkah-langkah bagi menangani masalah disiplin
pelajar. Kaedah kajian utama yang digunakan dalam menjalankan kajian ini adalah
dengan cara mengedarkan set borang soal selidik kepada 60 orang responden yang
terdiri daripada pelajar dan guru-guru SMKBUD4. Selain itu, data sekunder dalam
bentuk rekod sekolah juga digunakan.

Berdasarkan kajian yang dijalankan, terdapat tujuh jenis masalah disiplin yang
dialami oleh pelajar di SMKBUDA4 iaitu bergaduh dengan rakan, mencuri, merokok,
ponteng kelas, ponteng sekolah, lewat ke sekolah dan membuli kawan. Bilangan kes
ini meningkat hampir 1.4 kali dalam tempoh tiga tahun iaitu dari tahun 2012
sehingga 2014. Antara faktor-faktor yang menyebabkan berlakunya masalah disiplin
pelajar ialah faktor sifat kendiri pelajar yang tidak berminat untuk belajar,
kekurangan penyeliaan ibu bapa, hubngan pelajar dengan guru yang tidak rapat,
pengaruh rakan sebaya untuk mencuba sesuatu yang baru dan pengaruh media
massa. Kajian mencadangkan untuk membentuk keperibadian yang baik di
kalangan pelajar, ibu bapa sentiasa menyelia anak-anak mereka, guru-guru lebih

mesra dan membentuk hubungan yang rapat dengan pelajar.

